
Derewel ana
Piyer
so vinde mo slala cew awan

Adakay way p» deftere a anan

Piyer a vinde derewel a anan anga egliz azar
aya, do maja'am a Mbsrom mungwalay aya te
njokak atan ataya awan. Do maja'am a Mbsrom
mungwalay ataya tinen apan ti cace, Yesu a may
bsse bay ns angamaw. Piyer a ja na, lele so
perahan azar ana atstak way a Yesu, kawa ana
Apasay Concan a ss dakan atan anan ata awan.
Yesu no kd gak munok bay. A nan adska na, do
ahay t4 yam pos ines a tinen aday.

Nga sa 'am ahay
Angazlay saray a didek a Mberom inde (1.1-21)
Do ss tetakan anan mungwalay and do ahay (2.1-
22)
Liven zek lele, Yesu winen apan i may (3.1-18)

Aja’'am
1Ss vindek ayak derewel a anan ns nen Simon
Piyer. Nen bile ana Yesu Almasihu aday do maslan
anahan re. No vindek ikwen ayak ana kwanay do
sa njad sa daf apan nga kawa manay a re ataya
awan. Wita ns way lele awan anga kwanay, lele
anga manay a re. A tera matanan, anga Yesu

Almasihu ns winen do didek awan. Winen ns
Mbosrom, aday winen do a sa tam moanuko a re.

2Sumor a Mbsrom ts zay anahan 4 zsgahak ikwen,

kawa ana kwanay ss zoga anan sa san Mbarom ts
Yesu Almasihu Bahay a menuko ata re.

Anjahay a kwanay d tora kawa ana Yesu Al-

masihu _
3Yesu Almasihu a varak uko coved sa san anan
Mbsrom, do ss ngamak uko ata, anga aday d3

njahay a mazlab anahan inde, d4 njad sa zla kawa
ananahan a kutok. Anga da san anan zle ata awan,
ks varak uko way a menuko sa gan may ataya
fok to magala anahan msduwen ata awan, anga
aday da njad sifa sa ndav bay, d3 njahay kawa
sa zlan a nga ana Mbesrom. 4 Ts caved ata kutok,
ks varak uko magwagway so zalay way ahay fok,
kawa anahan a ss zlapak uko anan kurre i varak
uko ata awan. Way ataya ns, way lele aya anga
manuko. A ga matanan na, anga ka sak a njiden
anan way ataya kutok na, ata ki temen ps way sa
daliyugo ahay wa, way mbala ana do ahay sa ga
apanide ataya awan, aday anjahay a kwanayitsra

kartek ts ana Mbasrom.
> Anga nan kutok, gen mogala lele. Ks dofen nga

pa Yesu Almasihu coy na, zlen azla lele kutok. Ki
zlen azla lele coy na, jipen anan apan asan way ps
Mbarom re. ¢ Ks sonen way ps Mbarom lele coy
nd, jipen anan apan asan nga lele re. Ko senen
nga lele coy na, ssmen anan ana way ahay fok. Ks
ssmen anan and way ahay fok coy na, zlen kawa sa
zlan 4 nga ana Mbarom a kutok. 7Ki zlen kawa sa
zlan d nga @ Mbarom coy nd, teren anan and moarak
ahay do lele aya awan. Ko toren do lele aya ana
morak ahay coy na, asan zek 4 ga inde a wulen a
kwanay te do ahay fok. 8 Ki gen anan way ataya
matanan pac pac csna, asan way a kwanay ps

Bahay a manuko Yesu Almasihu i tera way keriya
bay. Mer su way a Mbarom a alay a kwanay inde
atayatizlanespa'am pa'amlele. 99nado sa ga way
atayaitebay atana, tinen kawa do hurof aya awan,
te canan ana way ahay lele kula itebay. Mbasrom
ks pasek atan anan ines a tinen ahay dukwen, ts
mbadokek anan 4 nga wa kwakwa coy.

10 Anga nan kutok, msrak uno ahay, gen magala
lele anga Mbsrom a ngamak ikwen aday a walay
kwanay nd, anga aday Ki gen matanan. Ata ki
zluwen ps caved ss parahan azar and winen a wa
itebay. 11 Mbarom i varak ikwen caved sa zla a
bahay ana Bahay a manuko Yesu Almasihu inde,
i teama kwanay lele, winen do sa tam menuko.

Bahay anahan a ns i ga inde hwiya pa ss viyviya
awan.

12 Anga nan kutok, kwa 4 ga ns ks sanen way
ataya zle coy aday ke njihen njsnjan a way a
kwanay ss tstakay ahay ataya inde na, ni psrahan
ayak azar sa mak ikwen anan way ataya a slomay
inde. 13 A alay a nen ts sifa a mba cena, na wa lele
ns nd mak ikwen anan way ataya a slemay inde,
anga aday k3 teren do mo padek aya hwiya. 14 Na
san zle, ni mac way uno base coy, kawa ana Bahay
a manuko Yesu Almasihu ss duko anan a alay ata,
ata awan. 15 Ns razlen a nga wa matanan hsna
nd, anga aday a alay a nen inde sabay ata dukwen,
way ataya td mak ikwen ahay a4 nga inde hwiya.

Piyer a canan ana mazlab ana Yesu Almasihu

16 A alay ata nd, mes dakak ikwen anan coy,
Bahay a menuko Yesu Almasihu a nay ahay ps
daliyugo ts mogala anahan a ns kekemaw. Ma ja

matanan ata na, mo toker 'am ss guvugo ahay bay,
'‘am su do zsnzen a bay re. 9na ms canan ana
mazlab anahan a ns ts ide a manay awan. 17 A
alay ana Bsbay anahan Mbsrom ss varan anan
mazlab maduwen ata na, manay inde a man ata
awan. Mberom Bahay ss mazlab msduwen ata, a
wa: «Hsna anan na, wan uno, laliwe uno awan.
No taslay mivel bayak a ns ts winen awan.» 18 A
alay a manay a bszlom concan a tats Yesu ata na,
mo slone dungo a nderay ahay a mburom wa ts

slomay a manay awan.” 19 Anga nan kutok, ma
san zle, way ana do maja'am a Mbsrom sa ja ataya
na, didek aya awan. Lele a na, gen anan nga ana
'am a tinen ahay, anga ts terak kawa uko ss lalam
sa dav a luvon inde ata awan, aday, ide i saa cade
na, jiyjay ss bamtay, kawa sa ja na, Almasihu, i sa
dav a mivel a kwanay inde. 20 Abay k3 ssnen way a
hsna anan aday ns lele: Dowan inde saa mba apan
so dakay anan 'am ana do maja'am a Mbarom ahay
ta nga anahan a Deftere a Mbarom wa na, ibay.
21 Anga dowan sa ma anan 'am a Mbsrom anga a
zlan a nga na, ibay. ona Apasay Concan a a varan
atan mogala sa ma anan 'am a Mbarom aya kutok,
kawa anahan a sa jan atan ata awan.

2

Do sa» tatakan anan mungwalay ana do ahay
ataya awan

1Kwakwa ata dukwen na, do maja'am a Mbarom
mungwalay aya a wulen su do a Mbsrom ahay
inde. A wulen a kwanay azanan dukwen, miter

* 1:18 Ca ps Mata 17.1-5; Markus 9.2-7; Lukas 9.28-35.



2 Piyer 2:2 \Y 2 Piyer 2:8

mungwalay aya ti gainde re. Tilslakay zek to akar,
tl totakan anan way mungwalay aya Ss lize anan
do ahay, aday ti meman anan s psrahan azar ana
Bahay a menuko sa tam atan ata awan. Natiya ti
goban ahay ana nga a tinen nos sariya ss lize atan
base ata awan. 2 Do ahay bayak a ti perahan atan
azar a caved so sadoek a tinen inde. Anga azla a
tinen ata awan, do ahay ti tera anan ceved ss didek
a mandak. 3 Miter ss mungwalay ataya ta gan may
ana way ss do ahay te mindel. Anga nan, ti tatakak
ikwen anan nd, way mungwalay aya aday sa njad
anan magwagway. ona sariya a tinen a ns mos
lavay zek a kwakwa coy. Dace i tan atan a nga, ti
lize base kwayan'a.

4Kwa maslay a Mbsrom a sa ga ines a kwakwa
ataya dukwen, Mbarom ks juleek atan cara bay,
ana k3 larak atan 4 make inde, 1 ide zonzen a inde.
Tinen mos derazl aya @ man ata hus ps luvon saa
gan atan sariya a tinen. > Mbsrom ks mbssakak
anan daliyugo lelibay a kwakwa ata bay re, ana
ks lizek anan wa do sa ngam ss dafan apan itsbay
ataya ts a'am. Mbsrom a tam wa na, Nuhu do ss
dakay anan didek a Mbarom, winen tu do su doh

anahan ahay dakdek cuwée.™
6 Mbarom ata kartek a, ka gak anan sariya te uko

ana wulen su doh ana ats Sodoma ts Gomora.T K3
terak atan raba, anga aday do ss sadoek ahay fok ta
ca apan, saa njad atan ns way ata re. 7 A alay ata
ite, Mbarom a tam wa na, Ludu, do ss didek. Do sa
sadoek ahay ta sak anan lirew ns bayak awan, te
anjahay a tinen a lelibay ata re. 8 Ludu, do didek a,

* 2:5 Ca pe Laataanooji6.1-7.24. T 2:6 ca pe Laataanooji 19.24.

ks njahak a wulen a tinen, aday pac pac ks canak
atan, ks slenek way a tinen a sa ga lelibay ataya
fok, ks banak anan mbiyed a4 mivel inde bayak
awan.

9 Natiya kutok, Bahay a msnuko Mbsrom na, a
sansatam anan do anahanlele ataya a dace atinen
ahay wa, aday a san sa gan nga ana do lelibay
ataya anga aday i keta atan ps luvon ss sariya
anahan re. 19 Ms zakay a na, Mbarom i san ss kata
anan do sa ga ubor psway sizek ahaylelibay ataya
kutok re. Tinen dukwen ti kadey anan mazlab a
Mbarom.

Miter se mungwalay ataya na, te jojar itobay.
Tinen apan ti heran nga ana zek, ti kedey anan way
ss mazlab ahay a bagsbaga mburom, ti gonahan
atan re. 11 Kwa maslay a Mbsrom ahay ss zalay
miter amungwalay ataya te moagala ataya dukwen,
to gonahan and way a te mazlab ataya pa 'am
a Mbarom a mburom bay re. 12 9na do ataya
nd, to perahak anan azar ana zlay si zek a tinen
kawa way ss kibe ahay aday tinen ms wahay aya
dukwen anga sa ban, sa vad ataya awan. Tinen
apan ti ganahan ana way aday tinen a ta san bay
ata awan. Mborom i lize atan dukwen kawa way
so kibe aya re. 131 man atan anan na, way a tinen
sasanlirew ana do ahay ata awan. Tinen na, tinen
apan ti taslay mivel sa ga sadoek pa 'am so do ahay.
Tinen apan ti pa way ps Kartek a te kwanay na, ti
taslay mivel sa van nga ana do ahay adeka. Wuna,
anjahay a kwanay ts tinen ata a ga waray. 14 Ta
gan may te mindel cana, so zozor uwar ahay, ta ya
nga sa ga ines itebay re. Tinen apan ti lslak anan
do bale aya a balay a tinen inde. Mivel a tinen

ks senak anan zek to ubor ss way ahay. Mbsrom
ks tahaslak atan coy. 15 Te mbasakak caved didek
a, to slarak way a tinen a kibe. A man ata kutok,
te perahan azar ana coved ana Balama, wan ana
Be'or. Dowan ata a nan sa ga sadcek csvedabay,
anga a gan may ana dala. 16 9na Mbarom k3 gafak
anan 'am ana do maja'am anahan ata awan. Bina,
abay zungo ns a ja 'am bay, sna ana winen ns ka
jak anan 'am kawa do zenzen awan. A gafan 'am
pa caved sa balbsle anahan ata awan.t

17 Do ss totakan anan mungwalay ana do ahay
ataya na, tinen kawa kurok ms kuray aya ata
awan, tinen kawa matapasl mad sa bal anan veg-
ege, a ga iven itoebay ataya a re. Mborom ks lavak

atan anan zek ta man 1ide zenzen a inde. 18 Tinen
apan ti zlah awan keray ta 'am keriya awan, aday

tinen ti ga anan mer su way ts ubor si zek ss sapat
anan do a ss gozla nga haniniye tu do sa san didek
a Mbsrom itsbay ataya awan. 19 Ts zlapan ana do
ataya no ti temay atan a bile wa adska, sna tinen
aya aday dukwen, bile ss sadeek aya awan, anga
awan a ka gak apak bahay cena, iken bile ana

awan ata awan. 20 Kak dowan a ks senak Yesu
Almasihu Bahay a manuko aday do sa tam manuko

re cana, k3 temak a balay ss way so daliyugo ahay
wa. Aday ka sak a ma ps way a lelibay ataya re,
aday way ataya ta sak a ga apan bahay asa na, a
andav a inde na, suwan anjahay anahan kwakwa
ataawan. 21 Kak ss matanan ata na, suwan abay ta
san coved ss didek ata bay, ta sa san anan aday ss
mbasak anan 'am a Mbsrom, ta sa ma ps anjahay

I 2:16 Ca ps Limle 22.2-35, 31.16.

moduwer ata na, na. 22 Way a ss teran ana do ataya
a dakay anan 'am ss jike aya inde na, tinen didek
aya awan, ta wa: «Ksla a ma ps avene anahan,

a pa anan asa.§» Ta wa: «Gadura ss banay anan

haniniye ata ka mak saa nahay a dendslo6 inde
maza awan.»
3

Bahay a manuko Yesu i may ahay

I Car uno ahay, hana anan na, derewel uno mas
slala cew a ss vindek ikwen ayak. A derewel uno
ataya cew a inde nd, na man ayak na, ana 'am
aday ke senen zle coy ataya awan, anga u no ss
padek anan abayak nga a kwanay ps coved lele
awan. 2U no na, bayiken pa 'am ana do maja'am a
Mbarom cancan aya kwakwa ataya aday. Bayiken
pa 'am a Yesu, do sa tam do, Bahay a manuko,
ma jak ikwen ataya re. 'Am anahan ataya na, s
totakak ikwen anan ns do maslan anahan ahay.
3 Senen anan way inde lele aday: Ps luvon a saa
ndav anan daliyugo ata na, alay ainay ahay, do sa
ga way se ubor si zek ahay ti nay ahay se mbasay
pikwen. 4Tija: «Yesua waimay ahay. Hona winen
ahaw? Bsbay a manuko ahay te macak, ka mak
ahay bay. Way ahay ps daliyugo hsna dukwen,
kawa ss kwakwa ataya hwiya re. Se mbada hana
ns maw?» 5 Tija matanan, anga ta gak anan may
so mbadek anan way inde kortek & nga wa. Bina
kwakwa Mbsrom a ndakay daliyugo ns ta 'am
anahan ma ja awan. A ndakay daliyugo pi zek
te a'am, aday a ray yugo dukwen a a'am ata wa

§ 2:22 capsBalndi 26.11.

re.” 6 A alay a Nuhu dukwen, do sa daliyugo ahay
to lizek to a'am a kortek ata re.f 7 Mbarom a wa,
daliyugo a anan ta nga mburom a hana ata take, ti
ga inde nos hus ps ana luvon a aday uko i lize atan
wa ata awan. I gan atan nga hus ps luvon anahan
saa ga sariya so lize atan wa do ss dofan apan bay
ataya fok.

8 Car uno ahay, way inde kertek ns k3 mbadaken
anan a nga wa bay: Ps Mbsrom na, ate luvon
kartek ts ava dsbu (1,000) dukwen, tinen mende,
way kertek awan. 9 Do ahay inde ss bayak ns
Mbsrom ka gak munok sa ga kawa anahan sa ja
ata awan. ona adoka bay, matana bay jiga awan.
A ga ngatay ns anga kwanay. A nan nes do ahay
td yam po ines a tinen ahay, a nan dowan kwa
kartek 4 saa lize bay. 10 K3 dazlek ps alay a cana,
Bahay a manuko Yesu na, i may ahay acekan. I
may ahay ns kawa do ss akar, aday dowan i san
luvon a bay. A alay ata kutok, do ahay ti slene
absbal awan bayak a & mburom, aday kerngay i
lize. Ukoivak anan way ss dala mburom ahay fok:
mawuzlawazl ahay, kiya, pizek ta pacatoke. Aday

way sa dala dslon ahay ts way a azar aya fok ti lize
aware.

11Kakway atayatilize matanan cukutok na, lele
a ki njihen ns kekoamaw? Gen ns way sa zlan a nga
ana Mbsrom awan, dsfen anan apan a Mbarom pas
way ahay fok. 12 Dofen anan ide ana luvon ana
Mbarom a saandav anan daliyugo ata awan. Aday
dukwen, gen way a kwanay sa mba apan sa ga
ataya awan, anga aday luvon a 4 hadskey ahay

* 3:5 Ca po Laataanooji 1.6-9. T 36 ca pe Laataanooji 7.11.

basse. Ps luvon ata na, uko i vak anan way so dala
mburom ahay, i ndav atan ns fok, aday way a ss
mburom ataya dukwen ti vak wa zek ns fok. Awan
a saa mbssak kwa kertek ibay. 139na Mbsrom a jak
uko na, bagsbaga mburom wiya pi zek ts daliyugo
wiya ti sleray ahay, way didek aya ti i njahay uda
so coy.f Winen ata dukwen, way a msnuko sa ba

ata awan.
14 Anga nan kutok, car uno ahay, kak kwanay

apan ki ben way a saa tera pa 'am ata cana, tokeren
anan sa ga ssmogalaway a tode sa ga ataya to mivel
kortek awan aday. Ata, luvon ata ka sak a dazley
ahay na, i njad kwanay meanjsna ines ahay a zay
inde pa 'am a Mbsrom awan. 15 Senen anan aday,
Bahay a manuko Yesu ka gak ayak munok na, anga
a mbssakan alay a ana do ahay sa tam. Pol, marak
a moenuko a so palay ata, ks vindek ikwen anan

ayak 'am ata re. A vinde anan dukwen ts kolireS a

Mbsrom a ss varan ata awan. 16 A derewel anahan
ahayinde fok, kak winen apanivinde saja'am ata

cena, a ja no matanan. Way ahay inde a derewel
anahan ahay ns ta da 'am ss slone wanahan. Do
ma san way a bay aday te bayak nga ps Mbsrom
na cuwcew ataya, te mbada anan ns cara, aday te
coved lele aya ite sabay, kawa ana tinen sa taa ga
anan 'am ss Deftere a Mbarom ma ja azar aya ata
re. Kawa ana tinen sa ga matanan ata na, tinen
apan ti ngszahan ahay sariya a Mbsrom ana nga a
tinen aya awan.

17 Car uno ahay, kwanay na, ks ssnen anan way
ataya zle coy. Anga nan, na jak ikwen na wa:

f 313 ca paEsaaya65.17,66.22. § 3:15 Kslire aananna, madan
bay, sna asan way ana Apasay a Mbarom.

Gen anan nga 1 zek, bina do a ss dofan apan ana
Mbarom itsbay ataya t4 saa ra pikwen wa saray
ss slahay kwanay 1 ines inde bay, aday ata ki
mbasiken anan coved a kwanay lele ata, kwanay
ss tavay uda njenjan ata awan. 18 Matanan bay,
perihen anan azar and Bahay a msnuko Yesu Al-
masihu, do sa tam msnuko ata awan adska, anga
aday 4 zoga anan sa gak ikwen sumor anahan,
aday ata ki zegihen sa san anan zek anahan a

kutok.
Varuko anan mazlab dukwen, hsna, aday pa ss

viyviya awan. Amen!

